
ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈւԹՅՈւՆ
ՈՐՈՇՈւՄ
ՙ__՚_____________2020 թ. N ____-Ա
ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԳՈՒՅՔ ՀԱՆՁՆԵԼՈՒ ՄԱՍԻՆ
Հիմք ընդունելով Հայաստանի Հանրապետության քաղաքացիական օրենսգրքի 685 հոդվածով, 686-րդ հոդվածի 1-ին մասով, 688-րդ և 689-րդ հոդվածներով սահմանված դրույթները, «Պետական ոչ առևտրային կազմակերպությունների մասին» օրենքի 5-րդ հոդվածի 1-ին մասը` Հայաստանի Հանրապետության կառավարությունը որոշում է.
	   1. Պետական գույքի կառավարման կոմիտեի տնօրինության Հայաստանի Հանրապետության սեփականություն հանդիսացող 651 973 ՀՀ դրամ սկզբնական արժեքով ԳԱԶ 13 մակնիշի տրանսպորտային միջոցը (այսուհետ՝ գույք) (պետ. համարանիշը 058 HH 01) անհատույց, անժամկետ օգտագործման իրավունքով հանձնել «Կարեն Դեմիրճյանի անվան մարզահամերգային համալիր» պետական ոչ առևտրային կազմակերպությանը՝ այն վերանորոգելու և որպես ցուցադրական նմուշ Կազմակերպության տարածքում տեղադրելու համար (այսուհետ՝ Կազմակերպություն) (գրանցման համար՝ 264.210.864444):  
      2. Պետական գույքի կառավարման կոմիտեի նախագահին՝ սույն որոշումն ուժի մեջ մտնելուց հետո, երկամսյա ժամկետում, Կազմակերպության հետ կնքել սույն որոշման 1-ին կետում նշված գույքի անհատույց օգտագործման պայմանագիր (այսուհետ՝ պայմանագիր)՝ դրանում նախատեսելով, որ գործարքից բխող ծախսերը ենթակա են իրականացման Կազմակերպության միջոցների հաշվին:


Տ Ե Ղ Ե Կ Ա Ն Ք - Հ Ի Մ Ն Ա Վ Ո Ր Ո Ւ Մ
«ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԳՈՒՅՔ ՀԱՆՁՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
Պետական գույքի կառավարման կոմիտե է դիմել «Կարեն Դեմիրճյանի անվան մարզահամերգային համալիր» պետական ոչ առևտրային կազմակերպությունը՝ Պետական գույքի կառավարման կոմիտեի տնօրինության Կարեն Դեմիրճյանին նախկինում սպասարկող ԳԱԶ 13 մակնիշի տրանսպորտային միջոցն անհատույց օգտագործման իրավունքով Կազմակերպությանը հանձնելու խնդրանքով՝ այն վերանորոգելու և որպես ցուցադրական նմուշ ՊՈԱԿ-ի տարածքում տեղադրելու նպատակով:
Հիմք ընդունելով «Կարեն Դեմիրճյանի անվան մարզահամերգային համալիր» պետական ոչ առևտրային կազմակերպության դիմումը՝ Պետական գույքի կառավարման կոմիտեն մշակել է «Անհատույց օգտագործման իրավունքով գույք հանձնելու մասին» Հայաստանի Հանրապետության կառավարության որոշման նախագիծը, որով առաջարկվում է Պետական գույքի կառավարման կոմիտեի տնօրինության Հայաստանի Հանրապետության սեփականություն հանդիսացող ԳԱԶ 13 մակնիշի տրանսպորտային միջոցն անհատույց, անժամկետ օգտագործման իրավունքով հանձնել «Կարեն Դեմիրճյանի անվան մարզահամերգային համալիր» պետական ոչ առևտրային կազմակերպությանը:







ՏԵՂԵԿԱՆՔ
Պետական կամ տեղական ինքնակառավարման մարմինների բյուջեներում ծախսերի և եկամուտների ավելացման կամ նվազեցման վերաբերյալ

«Անհատույց օգտագործման իրավունքով գույք հանձնելու մասին»  Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:

ՏԵՂԵԿԱՆՔ
Հայաստանի Հանրապետության կառավարության որոշման նախագծի մշակման գործընթացում ներգրավված ինստիտուտների և անձանց վերաբերյալ

«Անհատույց օգտագործման իրավունքով գույք հանձնելու մասին»   Հայաստանի Հանրապետության կառավարության որոշման նախագիծը մշակվել է ՀՀ տարածքային կառավարման և ենթակառուցվածքների նախարարության Պետական գույքի կառավարման կոմիտեի կողմից:







ԱՄՓՈՓԱԹԵՐԹ
«Անհատույց օգտագործման իրավունքով գույք հանձնելու մասին» ՀՀ կառավարության որոշման նախագծի վերաբերյալ շահագրգիռ նախարարություններից ստացված առարկությունների և առաջարկությունների վերաբերյալ 

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն

	Կատարված փոփոխությունները

	1
	2
	3
	4

	ՀՀ ֆինանսների նախարարություն 19.06.2020թ.
թիվ 01/8-2/9139-2020

	Որոշման նախագծի վերաբերյալ առարկություններ չունի
	
	

	
«Կ. Դեմիրճյանի անվան մարզահամերգային համալիր» ՊՈԱԿ 11.06.2020թ.
	Որոշման նախագծի վերաբերյալ դիտողություններ և առաջարկություններ չունի
	
	

	ՀՀ արդարադատության նախարարություն 17.07.2020 թիվ 01/27.1/13961-2020
	ԿԱՐԾԻՔ
Որոշման նախագծի վերաբերյալ առաջարկություններ չունի
	
	

	ՀՀ վարչապետի աշխատակազմի իրավաբանական վարչություն 07.08.2020թ. թիվ 02/16.16/36196-2020
	Նախագծում անհրաժեշտ է դրույթներ նախատեսել գույքի հանձնման-ընդունման ժամկետների և գույքային իրավունքների պետական գրանցման (հաշվառման) վերաբերյալ:

	Հաշվի առնելով, որ օգտագործման իրավունքով տրամադրվող գույքի հանձնման-ընդունման աշխատանքների իրականացումը սահմանվում է անհատույց օգտագործման պայմանագրով և հանձնման-ընդունման ակտը՝ որպես պայմանագրի հավելված, հանդիսանում է անհատույց օգտագործման պայմանագրի անբաժանելի մաս, ինչպես նաև այն, որ Որոշման նախագծի  2-րդ կետով գույքի անհատույց օգտագործման պայմանագրի կնքման համար արդեն իսկ սահմանված է երկամսյա ժամկետ, Որոշման նախագիծը լրամշակելու անհրաժեշտություն չկա:
 Ինչ վերաբերում է գույքային իրավունքների պետական գրանցմանը (հաշվառման), ապա հաշվի առնելով, որ  ԳԱԶ 13 մակնիշի տրանսպորտային միջոցը «Կարեն Դեմիրճյանի անվան մարզահամերգային համալիր» ՊՈԱԿ-ին անհատույց օգտագործման իրավունքով տրամադրվում է որպես ցուցադրական նմուշ ՊՈԱԿ-ի տարածքում տեղադրելու նպատակով, ինչպես նաև այն, որ համաձայն գործող օրենսդրության՝ շարժական գույքի անհատույց օգտագործման պայմանագրի ինչպես նոտարական վավերացումը, այնպես էլ պայմանագրից ծագող գույքային իրավունքների պետական գրանցումը պարտադիր պահանջ չէ,  Նախագծի 2-րդ կետը շարադրված է այնպես, համաձայն որի կողմերի համաձայնությամբ կիրականացվեն անհատույց օգտագործման պայմանագրի և նոտարական վավերացման, և գույքային իրավունքի պետական գրանցման աշխատանքներ:
	



